
	Instituto de Educación Secundaria AS LAGOAS

Departamento de Alemán     
Rúa Blanco Amor 2 - 32004 Ourense

tlfno: 988 391325    fax 988-392172
e-mail: ies.aslagoas@edu.xunta.es

	


Ourense, 12 de xuño de 2008
Estimados pais:

Os departamentos de Alemán do IES As Lagoas e do IES Arcebispo Xelmírez I e IES Rosalía de Castro (Santiago de Compostela) estamos a traballar nunha viaxe co noso alumnado de 4º curso da ESO e de bacharelato a Viena. Pretendemos organizar unha estadía dunha semana na capital austríaca cun intenso programa que lles achegue aos nosos alumnos o seu significado histórico, cultural, económico e político. A nosa intención é que os alumnos aproveiten tamén a viaxe para relacionarse entre eles e con mozos alemáns e doutros países. Queremos subliñar que o programa se desenvolverá en lingua alemá, o que vai esixir do alumnado participante un esforzo especial de concentración.

A viaxe estará organizada en colaboración co Ministerio Federal de Educación, Ciencia e Cultura de Austria, e terá lugar do sábado, 11 (saída de Galicia para Madrid, de onde sairemos para Viena o día 12 pola mañá), ao sábado, 18 de outubro de 2008 (volta a Galicia). Estas datas foron elixidas en atención ao alumnado de 2º curso de bacharelato, que necesita un calendario escolar o máis despexado posíbel de cara ás probas de acceso á universidade de xuño de 2009.
Fixemos un cálculo inicial do prezo da viaxe (para un grupo de aproximadamente 48 persoas):

	· Aloxamento nun albergue xuvenil.

· Manutención: tres comidas diarias (empezando polo almorzo do luns e até o almorzo do sábado).

· Programa cultural (a fixar aínda dun xeito definitivo; incluídas a asistencia de guías oficiais do Ministerio Federal de Educación, Ciencia e Cultura, todas as entradas a museos, etc., unha función de teatro e outra musical –concerto, ópera ou opereta–; o programa comezará o luns pola mañá e rematará o venres na noitiña).
· Transporte correspondente ao programa.
	230,- EUR

	Autobús Santiago de Compstela - Madrid (ida e volta).
	45,- EUR

	Voo de Madrid a Viena (ida e volta).
	285,- EUR

	Total
	560,- EUR


Debemos saber até o luns, 16 de xuño de 2008, que alumnos se comprometen a participar nesta viaxe. Para tal efecto, o pais dos alumnos interesados deben:

· Cubrir o impreso anexo.

· Entregarnos, xunto co impreso, o importe de 330,- EUR en concepto de reserva e a conta do prezo total. Desta cantidade deduciranse os gastos de cancelación da viaxe daqueles alumnos que finalmente non participen.
· Comprometerse a entregarnos o resto do importe da viaxe no momento en que estea elaborado o orzamento definitivo.

Os departamentos de Alemán implicados, que, por suposto, acompañaremos os alumnos na viaxe, agardamos poder contar coa súa colaboración para este interesante proxecto. O achegamento práctico á lingua alemá, o coñecemento dun país xermanófono e a aprendizaxe en convivencia son os obxectivos que nos marcamos para unha viaxe que, ademais de proveitosa, estamos seguros de que será divertida.
Para calquera outra información que precisen, poden dirixirse a min sempre que o estimen oportuno.

Reciban o meu agradecemento pola súa colaboración e un saúdo atento.
A Vicedirectora e profesora de alemán
Elisa Álvarez Fernández
Anexo.
Don/Dona _____________________________________________, como pai/nai/titor/titora de ______________________________________________, coñezo e acepto o proxecto de viaxe a Viena organizado polos IES As Lagoas e do IES Arcebispo Xelmírez I e IES Rosalía de Castro (Santiago de Compostela) para os días 11 a 18 de outubro de 2008.

Autorizo a devandita persoa, que se atopa baixo a miña potestade, a participar na viaxe e nas correspondentes actividades preparatorias, entrego no acto 330,- EUR en concepto de reserva e a conta do prezo total, e comprométome a entregar o resto do importe cando estea elaborado o orzamento definitivo.

En caso de que a persoa que se atopa baixo a miña potestade non participe finalmente na viaxe, os correspondentes gastos de cancelación deduciranse da cantidade entregada a conta.
Ourense, __ de xuño de 2008.

	Sinatura do pai/titor / da nai/titora
	Sinatura do alumno / da alumna

